
COMUNICATO STAMPA

Presentazion joibe ai 3 di Avrîl in Palaç Antonini

INSEGNÂ IN LENGHE FURLANE, AL PARTÌS  

IL PRIN MASTER/CORS DI INZORNAMENT 

Iniziative formative par insegnants e par educadôrs 
Il gnûf master di secont nivel/cors di inzornament professionâl “Insegnâ in lenghe furlane”, organizât de Universitât dal Friûl cul jutori de Agjenzie Regjonâl pe Lenghe Furlane, al vignarà presentât joibe ai 3 di Avrîl, aes 11, te aule 12 (prin plan) di Palaç Antonini, in vie Petracco 8, a Udin. La iniziative formative si indrece a insegnants e educadôrs des scuelis de infanzie, primarie e secondarie.


Ae presentazion a fevelaran il diretôr dal Master, Piera Rizzolatti, responsabile dal Centri Interdipartimentâl su la culture e la lenghe dal Friûl; il co-diretôr dal master, Alessandra Burelli; i presidis des facoltâts di Siencis de formazion,  Franco Fabbro, e di Lenghis, Antonella Riem Natale; il diretôr gjenerâl dal Ufici scolastic regjonâl, Ugo Panetta; il diretôr dal Servizi identitâts linguistichis e coregjonâi tal forest, Marco Stolfo. 

«La presentazion – e spieghe Rizzolatti – e coincît cu la fieste de “Patrie dal Friûl” che e ricuarde i 931 agns de nassite dal Stât patriarcjâl furlan dai 3 di Avrîl1077». Lis domandis di amission a varan di rivâ dentri di lunis ai 7 di Avrîl ae Ripartizion didatiche Sezion servizis ai students e ai laureâts, in vie Mantica 3 a Udin. Il manifest dai studis e il modul di amission si puedin cjatâ in linie ae direzion: www.uniud.it/didattica/post_laurea/master/secondo. Par altris informazions: 0432 556680, infostudenti@amm.uniud.it. 

Udine, 1 aprile 2008

